
ᐅᓂᒃᑳᑐᐃᓐᓇᖅ 
 
ᐱᓕᕆᕕᖓ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ (CGS), ᑎᓕᓯᓯᒪᒻᒪᑕ (Tetra Tech EBA Inc.) 
ᑎᑎᕋᐅᔭᖅᑎᐅᓂᐊᖅᑐᓂᒃ ᓴᓇᔨᐅᓂᐊᕐᓗᑎᓪᓗ ᓴᓪᓖᑦ ᖃᖓᑕᓲᒃᑯᕕᐊᑕ ᐊᑐᕆᐊᖓ ᖄᒥᑦᑕᐅᖃᑦᑕᕐᓂᖓᓄᑦ 
ᐱᓕᕆᓂᐊᖅᑐᓂᒃ ᓴᓪᓕᓂ, ᓄᓇᕗᑦ. ᓴᓇᔭᐅᒋᐊᖅᑕᐅᔭᕆᐊᖃᒻᒪᑦ ᐊᑐᕆᐊᑉ ᖁᕝᕕᕕᖓ, ᐊᑦᑕᓇᐃᖅᓯᒪᑦᑎᐊᑐᒃᑯᑦ. 
ᐃᓚᓕᐅᔾᔨᓂᐊᖅᑐᓂᓗ ᐊᓯᔾᔨᖅᑕᐅᓂᖏᑦ 8 ᑯᕝᕕᕖᑦ ᓄᑖᒃᑯᑦ ᐃᑳᖅᕕᒃᑯᑦ, ᐊᑦᑕᓇᐃᖅᑕᐅᓪᓗᓂ ᐃᑳᕈᑎᐅᑉ 
ᑐᓐᖓᕕᖓ, ᐊᒻᒪᓗ ᐊᓯᔾᔨᖅᑕᐅᓪᓗᑎᒃ ᑯᕝᕕᕖᑦ ᖃᓂᒋᔭᖓᓃᑦᑐᑦ ᓄᓇᓖᑦ ᐅᖅᓱᐊᓗᖃᕝᕕᖓᑕ.  
 
ᖃᖓᑕᓲᒃᑯᕕᐅᑉ ᐊᑐᕆᐊᖓ ᑎᓴᒪᐃᕋᖅᑐᓂ ᓱᕋᑦᑎᖅᓯᒪᔪᖅ ᑰᑦᑐᒧᑦ ᐊᕐᕌᒎᓯᒪᔪᓂ 9-ᓂ ᐅᐱᓐᖓᓵᒃᑯᑦ. 
ᑭᖑᓪᓕᖅᐹᖑᓚᐅᖅᑐᖅ ᐅᐱᓐᖔᖓᓂ ᔫᓐ 2012-ᖑᑎᓪᓗᒍ, ᐊᐳᑦ ᐊᐅᒻᒪᑦ ᐊᒻᒪᓗ ᓯᓚᓗᒃᑐᒻᒪᕆᐊᓘᓪᓗᓂ 
ᐊᑐᕆᐊᖅ ᓱᕋᑦᑎᓚᐅᖅᓯᒪᔪᖅ ᑰᓐᓂᖓᓄᑦ ᒪᕐᕈᐃᓕᖓᔪᒃᑰᖅᑐᓂ ᐅᐊᓐᓇ ᐱᖓᓐᓇᖓᒍᑦ ᐅᖅᓱᐊᓗᖃᐅᑏᑦ. ᓄᓇᓖᑦ 
ᐊᑐᕆᐊᖃᕈᓐᓃᓚᐅᖅᑐᑦ ᖃᖓᑕᓲᒃᑯᕕᒻᒧᑦ ᐱᓇᓱᐊᕈᓯᕐᒥᒃ ᐊᑕᐅᓯᕐᒧᑦ ᐊᒻᒪᓗ ᑰᓕᕐᒪᑦ ᐅᖅᓱᐊᓗᖃᐅᑎᖃᕝᕕᒻᒧᑦ 
ᓱᓪᓗᓕᖏᓐᓂᒃ ᓱᕋᑦᑎᕆᓚᐅᕐᒥᔪᖅ. ᖃᖓᑕᓲᒃᑯᕕᒃ ᐊᒻᒪᓗ ᐅᖅᓱᐊᓗᖃᕝᕕᐅᔪᑦ ᓄᓇᓖᑦ ᐱᑦᔪᑎᑐᐊᕆᒻᒪᒋᑦ; 
ᐋᓐᓂᐊᔪᑦ ᐊᐃᔭᐅᖃᑦᑕᕐᓂᖏᓐᓄᑦ ᑐᐊᕕᓐᓇᑐᒃᑯᑦ, ᓂᖀᑦ ᑎᑭᑎᑕᐅᖃᑦᑕᕐᓂᖏᓐᓄᑦ, ᐊᒻᒪᓗ ᐊᓯᖏᑦ 
ᐱᓪᓗᐊᑕᕆᔭᐅᔪᑦ ᓂᕿᑦ ᖃᖓᑕᓲᒃᑯᑦ ᑎᑭᖃᑦᑕᐸᒻᒪᑐᑦ ᐊᒻᒪᓗ ᐅᖅᑰᔾᔪᑎᓄᑦ ᐊᒻᒪᓗ ᖃᐅᒪᓄᑦ 
ᐅᖅᓱᖃᕆᐊᖃᑦᑐᑎᒃ. ᓄᓇᖃᑦᑎᐅᔪᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᖅᑐᒦᒋᐊᖃᖏᓐᓂᖏᓐᓄ 
ᐅᓗᕆᐊᓇᖅᑐᒦᒃᑲᔭᖅᑐᑦ ᓄᓇᓕᒃ ᑕᒪᒃᑯᓂᖓ ᐊᑐᐃᓐᓇᖃᕈᓐᓃᖅᐸᑦ.  
 
ᑖᓐᓇ ᑐᒃᓯᕋᐅᑎᐅᓇᓱᐊᖅᑐᖅ ᐱᖃᓯᐅᔾᔨᕗᖅ:  
 
ᐊᓯᔾᔨᖅᑕᐅᓂᖏᑦ 8-ᖑᔪᑦ ᑯᕝᕕᕖᑦ ᐃᑳᕆᐊᖅᕕᖓᓂ ᓇᒻᒪ 4 ᐃᑳᕈᑎᖃᑉᐸᒌᖅᑐᖅ ᓇᒻᒪ 7-ᐸᖓᓂ. ᐃᑳᕈᑎ 
ᐋᖅᑭᒃᑕᐅᓂᐊᖅᑐᖅ ᓄᑖᒥ ᑐᓐᖓᕕᖏᓐᓂᑦ;   
ᓄᑖᒥᒃ ᓴᓇᓂᖅ, 30 m ᑕᑭᓂᖃᑦᑐᒥᒃ ᐃᑳᕈᑎᒥᒃ ᐄᑳᕆᐊᖓᓂ ᓇᒻᒪ 7, ᐋᖅᑭᒃᓯᒪᓂᖃᑦᑐᖅ 
ᖁᐊᖅᑕᖅᑐᓕᖅᑕᐅᓯᒪᔪᓂᒃ ᐅᔭᕋᓐᓂᒃ ᐊᒻᒪᓗ ᓴᐳᔾᔭᐅᓯᒪᓪᓗᓂ ᓴᐴᓗᑕᓕᖅᓯᒪᓪᓗᑎᒃ ᓴᕕᕋᔭᓂᒃ ᓄᓇ;  
ᐲᖅᑕᐅᓗᑎᒃ ᒪᕐᕉᒃ 1.2 m ᑕᐃᒦᑐᕐ ᑯᕝᕕᕖᒃ ᐃᑳᕆᐊᖓᓂ ᓇᒻᒪ 5 ᐊᒻᒪᓗ ᑖᓐᓇ 1.2 m ᑕᐃᒦᑐᕐ ᑯᕝᕕᕕᒃ 
ᐃᑳᕆᐊᖓᓂ ᓇᒻᒪ 6, ᐋᖅᑭᒃᓯᕕᐅᒃᑲᓂᕐᓗᑎᒃ ᑖᒃᑯᐊ ᐱᖓᓱᑦ ᖁᕝᕕᕖᑦ ᐃᑳᕆᐊᖓᓂ ᓇᒻ 9 ᐊᒻᒪᓗ ᓇᒻᒪ 9a 
ᐊᑲᐅᓯᕚᓪᓕᖁᓪᓗᒍ ᑕᐃᓐᓇ ᐃᑎᖅᓴᓕᐅᖅᓯᒪᔪᖅᑲ ᑲᓇᓐᓇᖓᓂ; 
ᐲᖅᑕᐅᓗᓂ ᑯᕝᕕᕕᐅᔭᕇᖅᑐᖅ ᐃᑳᕆᐊᖓᓂ ᓇᒻᒪ 10 ᓴᐳᔾᔨᓯᒪᖁᓪᓗᒍ ᐅᖅᓱᐊᓗᒻᒧᑦ ᓱᓪᓗᓕᐅᕙᒌᖅᑐᒥᒃ 
ᕼᐋᒻᒪᓚᖓᓐᓄᑦ ᐊᒻᒪᓗ ᐊᒻᒪᓗ ᑰᑦᑐᓂ ᑕᒪᐅᖓ ᑲᓇᓐᓇᖓᓂ ᐃᑎᓴᓕᐅᖅᓯᒪᔪᖅ ᐃᑳᕈᑎᒃᑰᖅᑐᖅ ᓇᒻᒪ 9 ᐊᒻᒪᓗ 
ᓇᒻᒪ 9a; ᐊᒻᒪᓗ   
ᓴᓇᔭᐅᓗᓂ ᐊᑐᕆᐊᖅ ᑕᒪᐅᓇᓕᒫᖅ ᐃᑳᖅᕕᐅᔪᑎᒍᑦ ᓴᓇᔭᐅᒋᐊᖅᓯᒪᔪᓂ ᓴᓇᔪᖃᑦᑎᓪᓗᒍ ᐋᖅᑭᐅᒪᖁᓪᓗᒍ 24-
ᓄᑦ ᐃᑲᕐᕋᓄᑦ ᐊᑐᖅᑕᐅᔪᓐᓇᕐᓗᓂ ᕼᐊᒻᓚᒃᑯᓐᓂᑦ ᐊᒻᒪᓗ ᒥᒃᕕᓕᕆᔨᓂᒃ.   
 
ᒫᓐᓇᐅᔪᖅ ᐸᕐᓇᑕᐅᓯᒪᔪᑦ ᐃᓱᒪᒋᔭᐅᕗᑦ ᑎᓴᒪᑦ 6-ᓯᓄᑦ ᓴᓇᔪᖃᓐᓂᐊᕐᕆᐊᖓᒥᒃ ᑎᑭᓇᐅᖅᑎᓪᓗᒋᑦ ᐅᒥᐊᕐᔪᐊᒃᑯᑦ 
ᐃᑳᕈᑎᒧᑦ ᐃᓚᒃᓴᐃᑦ, ᓂᕆᐅᒋᔭᐅᔫᒐᓗᐊᑦ ᑎᑭᓐᓂᐊᕆᐊᖏᓐᓂᒃ ᔪᓚᐃᒥ/ᐋᒋᓯᒥ, 2016. ᐅᑭᐊᒃᓵᒧᑦ ᑎᑭᓪᓗᒍ 
ᓴᓇᔪᖃᑐᐃᓐᓇᕆᐊᓕᒃ, ᑖᒃᑯᐊ Tetra Tech ᓱᓕ ᐃᓱᒪᖃᑉᐳᑦ ᐱᐊᓂᒃᑕᐅᖁᔨᓪᓗᑎᒃ ᐱᓕᕆᐊᕐᖑᔪᒥᒃ ᓯᑎᐱᕆ 
ᐃᓱᐊᓂ, ᓂᓪᓚᓗᐊᓗᓚᐅᖏᓐᓂᖓᓂ.  
 
ᑖᓐᓇ ᐅᓂᒃᑳᖑᔪᖅ ᐱᑕᖃᑦᑎᑦᑎᕗᖅ ᐊᓯᒃᑲᓐᓂᖏᓐᓂᒃ ᑐᑭᓯᐅᒪᔾᔪᑎᓂᒃ ᐱᓕᕆᐊᑉ ᒥᒃᓵᓄᑦ, ᐊᑐᐃᓐᓇᐅᔪᓂᓪᓗ 
ᐊᕙᑎᓕᕆᓂᕐᒧᑦ ᑐᓐᖓᕕᐅᔪᓄᑦ ᑐᑭᓯᐅᒪᔾᔪᑎᑦ ᐊᒻᒪᓗ ᖃᐅᔨᓴᖅᑕᐅᓂᖓᓄᑦ ᐊᕙᑎᐅᑉ ᐊᒃᑐᖅᑕᐅᔪᓐᓇᕐᓂᖓᓄᑦ 
ᐊᒻᒪᓗ ᐋᖅᑭᒋᐊᕈᑎᐅᓂᐊᖅᑐᓂᒃ ᒥᑭᓪᓕᕚᓪᓕᕆᓇᓱᐊᕐᓗᑎᒃ ᐊᒃᑐᖅᑕᐅᔪᓐᓇᖅᑐᓂᒃ.  


